Os derradeiros carros do pals

Luis Chapela Bermudez

abrando no chan e en paralelo 4s rodeiras,

facendo camifio. Irman da dorna marifieira,

retrato da “Galiza Santa” que cantaba Ramén
Cabanillas, labrega, minifundista, terceiromundista,
da tépica terra negada, asoballada, xunguida como
a vaca e o boi. Poucos queren saber do carro, dese
pasado inmediato, de aldea, de loito, enrugas, lareira
fumegante e chuvifiar, do carretar de esterco, toxos
e feixes de herba co neno empoleirado ¢ a aguillada...
O carro e o hdrreo, o cruceiro, a gaita, non deixan
de ser simbolo de resistencia dun pasado negado,
onde se acolleu o idioma e a tradicion, sufridoras de
esperpentos, cando o que haberia que ridiculizar seria
tanto endomingado servil do poder.

Do latin CARRUS, significa: vehiculo con rodas
empregado para transportar obxectos. Empregabase
xa na época dos celtas (século VI a.de C.) sendo, de
sempre, o medio mais empregado polos labregos
galegos. A slla supervivencia ata os nosos dias € a
proba madis irrefutable da stia extraordinaria utilidade.

Este vehiculo, se se lle suman os aparellos, estd
formado por mais de cincuenta pezas que, salvo
unhas poucas, son de madeira, e isto permitenos
valorar e admirar a obra conseguida. Algunhas desas

pezas son cofiecidas como: fungueiro, cheda, soallo,
lamia, eixe, tufo, pecho, cadea, cabezalla, camba,
chavella, ollal, midn, espista, travesa, tilla, ferra,...

O feito de que as hortas estivesen proximas as
vivendas, supofiia que a terra destinada a cereais e
vifiedos, tifia que ocupar zonas afastadas dos valados
que delimitaban as hortas, e para isto era preciso
dispofier dun medio de transporte para mover os
froitos que se obtifian da terra.

O home decatabase de que mover o carro pola sia
conta, era un traballo excesivo e comezou a empregar
animais para que realizaran esa funcion, que pasou
a depender das vacas, bois, cabalos, burros... quedando
hoxe en dia coa exclusiva, practicamente, a vaca e
o boi; animais estes de gran utilidade, e que non s6
axudan neste traballo concreto senén que ademais
dan carne, leite (no seu caso) e esterco para adubar
as veigas. Unha boa xugada non se facia dun dia
para outro. Cando unha becerra xa servia para pola
6 carro, arredor dos tres anos, puiiase facendo parella
cunha vaca vella. Tifiase que amansar, co carro baleiro
ainda rebrincaba pero ao ila cargando, pouco a pouco
xa se ia calmando, pois a vaca vella ,veterana nestes
mesteres, tamén a freaba; asi que nuns quince dias

quedaba mansifia de todo. Despois xa levaban o carro
sen ter que amarralos & corda.

Este conxunto, carro € animais, ten as suas
peculiaridades: carece de freos, ainda que costa
abaixo hai que axudalo tirando polo estrobo para
atras. Non lle afecta a subida do combustible,
velocidade controlada, precursores do convertible,...
potente, resistente, lento pero seguro... (foi usado
mesmo como ambulancia). O seu mantemento €
pobre pero hai que ter, iso si, a precaucién e prevision
de cambiar a peza que o reclame. As stas rodas xiran
6 mesmo tempo xa que se atopan fixas 6 eixo (nalgins
casos, poucos, son independentes) de ai que os
camifios tanto de terra como de pedra estean marcados
pola stia rodaxe. Dependendo da ruta a percorrer,
costa arriba ou abaixo, a sta carga € dianteira ou
traseira. O levar moito volume de carga era normal
que o carro voltease, e neste caso os vecifios acudian

en axuda ata pofielo a andar de novo.

Tamén se recibia axuda cando os animais non
podian co peso, sendo necesario empuxalo ou traer
outro animal mais. No veran, coas picaduras das
moscas e dos tabans, os animais saian disparados,
sen goberno, producindose algiin que outro susto...
No plano humoristico, tamén habia quen levaba algin
susto cando na noite de San Xoén os vecifios lle
cambiaban o carro de lugar; non significaba mais
problema que ir a recollelos ao dia seguinte e levalos

novamente para as casas, ainda que nalgunhas

ocasions, sen valorar o dano, servian de pasto para
alimentar as fogueiras. Pero € o progreso o que se
amosa implacable. O carro foi substituido por
modernos vehiculos que facilitaron as tarefas,
ocasionando a transformacion dos camifios, que se
converteron en pistas e desaparecendo tamén, as
tipicas rodeiras. No Morrazo ainda quedan camifios
que conservan nas sias pedras a marca das rodas
como testemuifia directa dun tempo que se foi. Asi
mesmo, temos que agradecerlle a sefior Moncho de
Vilar (Beluso) que ainda conserva e traballa coa
xugada de bois, e por suposto, co seu carro. E
fundamental o traballo que levou a cabo a Asociacion
Cultural de Meiro, na recuperacion do millo corvo,
para que o Morrazo ainda poida admirar o traballo
do derradeiro carreteiro, un orgullo para todos.

Na maior parte do pais o carro xa desapareceu por

completo, alguns foron desfeitos para lefia, outros
estan desarmados nos alboios, coa madeira xa podre,
¢ como non, uns poucos agonizan como figuras
decorativas nos xardins das casas. Mais ainda hai
zonas de Galicia nas que ainda se escoita o seu canto
tristeiro, resistindose a desaparecer a causa dos
tractores. No Courel, en Bustelo de Fisteus (Quiroga)
ainda aprecian as dimensions e robustez do carro
para os camifios da montafia, as rodas ao xirar xunto
co eixo danlle unha gran estabilidade fronte as
méaquinas modernas. O-home, vacas, carro, cadelo,
todo semella seguir no seu lugar 4 hora de limpar e
coidar os soutos. Os tractores e as motoserras nunca
cantaran como o fai o vello carro do pais, que un dia
carretou as colleitas, o esterco, o mineral de ferro e
o millo para o muifio. Sublifiar tamén que hoxe xa
case non quedan carpinteiros para facer un eixo de
freixo, rodas de moreira, achada de chopo negro,
chumazos de ameneiro,...

As formas, as tipoloxias de rodas, de eixos,
de sistemas para Xxunguir, as cangas € 0s seus motivos

simbolicos e decorativos... os nomes das pezas, as
cancions e refrans sobre o carro estan na obra de
Xocas. Ansia que se complementa co guién dun
sentimental e valioso documental dirixido nas terras
de Lobeira e na posguerra polo cineasta ourensan
Antonio Roman, a pelicula O home e o carro,
homenaxe ao carro e s suas xentes. Para saber de
onde vimos, reclamamos xustiza para 0 noso carro
de vacas, devanceiro do automaébil, nos museos, na
casa e na memoria. Xa que foi un complemento
inseparable da casa, do agro e dos rueiros; insignia
de poder agrario, que no pasado furaba por costas,
rios e entraba nas prazas e nas feiras de todas as vilas
e cidades. O progreso debe ser o equilibrio entre a
memoria € 0 porvir.

Recordo que mifia nai unha tarde contoume que
cando era unha rapaza, unha xugada de bois subia
polo camifio da costeira tirando do catro, habia pouco
que chovera e as laxes de pedra estaban esvaradias.
As rodas case nin se movian e as ferraduras dos bois
escorregaban nas pedras do camifio. Sr. Garcia, que
era o carreteiro, cagabase en canto santo hai e
arreaballe, vareazo vai, vareazo vén, no lombo dos
animais. Os ollos dos bois reflectian a desesperacion
da impotencia de arrastrar por aquel carro cargado
de toxo € o0 medo regado de dor polos paos que lle
arreaba Garcia. O home seguia berrando e xurando
mentres tiraba da corda, cos brazos en tension buscaba
que o carro non se metera no rego do camifio, porque
enton seria practicamente imposible sacalo de ali
dada a fondura que tifia. Sra. Maria a Caseira seguia

aquela situacion dende o porlan* da sta casa e
comezaba a cabrearse, enton baixou ao camifio e
cando chegou onda Garcia dixolle: “jQuieto ai que
es mdis animal que os bois! Solta a vara e empuxa
polo lado da roda” O home, sorprendido coa reaccion
de Sra. Maria deulle a vara e foise calado para onde
ela lle dixera. A muller deixou calmar 6s bois
falandolle amodifio: “Verfia, hai que ir pouquifio a
pouco para adiante. Amodifio. Vefia. Un pouquifio
mdis. Vamos. Non me deixar quedar mal” Cando ela
mirou que era 0 momento agarrou a corda con forza
€ comezou a tirar suavemente pero con xeito, coa
vara foi guiando coa aguillada és bois, o home
empurraba, Maria mandou facer forza a todos os
rapaces que se estaban divertindo con todo aquilo,
e tamén a un vecifio que quedara vendo o que ocorria:
“} Mirando non se fai nada, empuxe polo outro lado,
carallo!” Pouco a pouco o carro foi subindo polo
camifio da costeira, ao chegar arriba, os bois
semellaban unha nube de vapor, estaban derreados
os pobres. Sra. Maria deulle a vara ao home e dixolle
“A forza bruta ds veces non serve, hai que ter mdis
xeito e non ser mdis animal cds bestas”. O Sr. Garcia
baixou a cabeza e dixolle “Ten razon, Sra. Maria”.
Nagqueles anos, este tipo de episodios, ou similares,
eran moi habituais dada a cantidade de carros do pais
que andaban polo camifios.

*porlan: de cemento de Portland. Patio exterior onde
se empezou a usar o cemento.



